
ЖАНУБИ – ҒАРБИЙ ҚИЗИЛҚУМ СУВ ҲАВЗАЛАРИДА 

РЖАНКАСИМОНЛАР (Сharadriiformes) ТУРКУМИ ВАКИЛЛАРИНИНГ 

ТАРҚАЛИШ ЭКОЛОГИЯСИГА ДОИР МАЪЛУМОТЛАР 

Тўраев М.М ., Райимов А.Р., Тўраева Н.М  Ахмедова Н. 

Бухоро давлат университети 
 

       Республикамизнинг Жануби-Ғарбий Қизилқум чўлларидаги сув ҳавзалар-

нинг орнитофаунасига бағишланган илмий тадқиқотлар тарихи ўтган асрларнинг 

ўрталарига бориб тақалади. Аммо ушбу илмий тадқиқотлар баъзан, ҳудуднинг ай-

рим турларининг биологик таҳлилига бағишланган бўлса, баъзан бир гуруҳ тур-

ларнинг айрим экологик жиҳатларини ёритилганлиги билан характерланган. Баъзи 

якунланган яхлит илмий тадқиқот маълумотлари, бугунги кунда қайта таҳлилини 

талаб этади. Шундан келиб чиқиб, мазкур ишда биз, Қизилқум чўлининг жанубий-

ғарбий зоналаридаги ҳаёти сувликлар билан боғлиқ бўлган суволди қушлардан 

ржанкасимонлар (Сharadriiformes) туркуми вакилларининг биоэкологик таҳлилиги-

га бағишладик.  

          Мавзу материаллари 1987-2022 йиллар давомида республикамизнинг Бухо-

ро, Хоразм, Навоий ва Қашқадарё вилоятилари сувликларида олиб борилган 

тадқиқот натижалари асосида баён этилмоқда. Ўрганилган ҳудудда ржанкасимон-

лар туркумининг 6 оиласига мансуб бўлган 57 тури рўйхатга олиниб, бу сув биото-

пида қайд этилган (134 тур) қуш турларининг,  42,5%ни ташкил қилади. Шу тур-

ларнинг 14 та тур вакиллари уя қуришда, 6 тури нисбаттан ўтроқ, 41тури баҳорги 

ва кузги миграцияларда рўйхатга олинди. Турлар орасида 5 тур вакиллари қишлаш 

учун ҳудудда учиб келади. 

         Қайд этилган қушлардан 7 та турЎзбекистон Республикаси ва Халқаро “Қи-

зил қитоби”га киритилган кам сонли нодир турлар саналади.  

Кўпгина турлар сингари ржанкаларнинг сув ҳавзалар бўйлаб нотекис тарқалиши 

кузатилсада, бу нотекислик, гидрофил турларига нисбаттан бирмунча фарқли, 

яъне, рижанкалар сувликлар яқинидаги кичик имкониятларга ҳам жуда тез эъти-

борли қушлар санлади. Шундан келиб чиқиб ржанкалар туркуми вакилларини 

шаҳар ва қишлоқлар ҳудудидаги заҳкашлар, анҳорлар ва ҳатто вақтинчалик ша-

килланган кичик кўлмаклар, суғорилаётган экин далалари, теварагида ҳам қисқа 

вақтда бўлсада учратиш мумкин. Туркум вакиллари орасида лойхўрак-

лар(Scolopacidae) оиласидан 27 тур, ржанкалар (Charadriidae) оиласидан 12 тур, ба-

лиқчилар(Laride) оиласининг 11тур қайд этилиб, энг кўп хилма-хилликка эга 

бўлган оилалар сифатида қайд этилган бўлса, қизилоёқлар(Haematopodidae) оила-

сидан 1 тур, йилқичилар (Burhinidae) оиласининг 1 тур, бигизтум-

шуқлар(Recurvirostridae) оиласи ва жиктоқлар(Glareolidae) оиласи вакилларининг 2 

тадан тур вакиллари кичик хилма-хиллик кузатилди.  Аммо,оилалар миқиёсида ку-

затилаётган ушбу фарқлар турлар миқиёсида таққослаганда, ҳудудда энг кўп сонли 

қуш турлари ржанкалар(Charadriidae) ва лойхўрак (Scolopacidae)лар оиласи вакил-

ларидан оқёқа(Charadrius alexandrinus), кичик қораёқа (Charadrius dubius), чумчуқ 

мошак(Calidris minuta), оқдумли мошак (Calidris temminckii), песчанка (Calidris 

alba) каби турлар вакилларининг ҳар бири миграциялар даврида 250 дан 1500 тага-

ча сонда қайд этилиши (Хоразм ва Когон балиқчилик хўжаликлари ҳовузларида 

1995-2003 йилларда) кузатилади.  

      Қушларнинг уя қуриш ҳаракатларига қараб,энг кўп сонли турлар сифатида 

балиқчи қушлар(Laride) оиласининг кичик чигирчи (Sterna albifrons), дарё чи-

гирчилари (Sterna hirundo), кумушсимон балиқчилар (Larus argentatus) қайд этила-

ди. Оиланинг кам сонли уя қурувчи вакилларидан чегравалар (Hydroprogne cospia), 

балиқчитумшуқ чигирчилар(Elochelidon nilotica) қайд этилди. Худди шунингдек, 

бигизтушуқлар (Recurvirostridae) оиласининг икки вакили қизилоёқ (Himantopus 

himantopus) ва бигизтумшуқ (Recurvirostra avosetta) лар ҳудуднинг энг кўп уя 

қурувчилар турлар сифатида (30-40 тадан 70-80 тагача уялари) қайд этилса, сув-

торғоқ(Vanellochettusia leucura), ўтлоқ жиктоқи, зах лойхўрак(Hamatopus ostalegus),  

оқёқа ва кичик қораёқалар айрим сув ҳавзалар теварагида 27-129 тагача сонда 

учратилиб, уя қуришда 2-5 тадан, 20- 25 жуфтгача сонда уя қуришда қайд этилади. 

       Кузатилган сув ҳавзалар теварагида, уя қуришда иштирок этувчи турларнинг 

сони ва уларнинг сув ҳавзалар бўйлаб тарқалиши, айрим уя қурувчи гидрофил тур-

ларга сингари, йиллар давомида бирмунча  ўзгарувчанлик характерни намоён эта-

ди. Ржанкаларнинг бу хусусияти,  уларнинг уя қуриш ҳудуддларида кузатиладиган 

биотик ва абиотик  омилларнинг салбий  таъсири билан изоҳланади.  

      Уя қуришда иштирок этувчи бигизтумшуқ, кумушсимон балиқчи, кичик чи-

гирчи, дарё чигирчиси, ўтлоқ жиктоқи каби турлар колониял (жамоавий) уя қури-

ши кузатилса, сувторғоқ (Vanellochettusia leucura), зах лойхўрак (Hamatopus 

ostalegus), кичик қораёқа(Сharadrius dubius) ва оқёқа (Сharadrius alexandrinus) каби 

қушлар якка - якка ҳолда уя қуришади. 

       Жамоавий колонияларининг структуравий таркиби бир қатор ҳолларда ара-

лаш таркибили бўлса ( дарё чигирчиси, кичик чигирчилар, бигизтумшуқ, катта қи-

зилоёқлар билан бирга колонияларда), айрим турларда (кумушсимон балиқчи, 

жиктоқларда) якка таркибли колонияларни шакиллантириши кузатилади.  

       Кузатилган  сув ҳавзаларда ушбу турларнинг колонияларида уялар сони 5-

10 тадан, максимал 15-55 тагача иборатлиги қайд этилди. Колонияларда қушлар-

нинг уя сонини жуда катта эмас (уялар сони 5-10 тадан, максимал 15-55 тагача) 

бўлиши, сув ҳавзалари теварагидаги экологик омиллар билан боғлиқ (сув ҳавзалар 

майдонининг кичиклиги, сув ҳавзаларида сув сатҳининг бошқарилиб турилиши, 

сув ҳавзалар теварагидаги ерларнинг ўзлаштирилиши, мол боқилиши, сув ўтларини 

ўриб олиниши ва бошқалар) билан боғлиқ. 

           Турларнинг уя қуришда жой танлаши, бир биридан фарқ қилади. Жумладан, 

дарё чигирчилари ва кичик чигирчилар сув ҳавзаларининг қумли ва тақир оролла-

рини танлашса, катта қизилоёқлар баъзан (оролчаларга жой танқис бўлганда), сув 

ҳавзаларнинг қирғоғидаги сув ўтлари поялари устида “хашак тўшалма”да тухум 

қўйиши  кузатилади.  

     Ўтлоқ жиктоқлари баъзан уяларини сув қирғоғига яқин бўлган ўтган йилги чи-

риган қўға ва лух пояларининг асосидаги чуқурчаларда кичик тўшалмали уяларда 

жўжа очиши кузатилса (Хоразм балиқчилик ҳовузларида), баъзан зах ва қуруқ 

қумли оролларда бутталар орасида (Тўдакўл ва Қуйимозор сув омболари ҳудудида) 

уяларни жойлаштишиши кузатилади [2,4,5].  

      Чегравалар эса кўпинча сув ҳавзаларининг кичик оролларида бирмунча дўнглик 

бўлимларида, шағал тошли чуқурчаларда тухум қўйиб жўжа очиши (Тўдакўл вп 

Қуйимозор сув омболари ҳудудида) кузатилади [4,5]. 

      Кичик қораёқа(Сharadrius dubius),оқёқа(Сharadrius alexandrinus) ва сув 

тарғоқлар(Vanellochettusia leucura) сув ҳавзалари теварагидаги очиқ шўрхокларда,  

йўл ёқалариди, тўшалмасиз кичик чуқурчаларда, ва ҳатто сув ҳавзасига яқин 

бўлган пахта даласида, ғўза буттаси асосида тухум қўйиши ҳам кузатилди [2,3]. 

         Шундан келиб чиқиб турларнинг бундай хилма-хил шароитларда уя қуришга 

мослашганлиги, жой танқислиги ва сув ҳавзалар майдонининг кичиклиги билан 

изоҳлаш мумкин. Бу ҳолат баъзан қушларнинг уяларини жуда тиқиз жойлаштири-

шига олиб келади.   Шунингдек уяларнинг жуда зич жойлаштирилиши оқибатида 

колония аъзолари орасида баъзи юқумли касалликларни тез ёйилиши кузатилади. 

Жумладан: 1994 йил май ойида, Хоразм вилоятининг Оқкўл кўлида 25 м2 майдонга 

эга бўлган оролчанинг марказида дарё чигирчиларининг 50 та уясида жўжа очиб 

чиққан эди. Колонияда жўжалар орасидаги касаллик туфайли 3 кун мобайнида 

жўжалар ёппасига нобуд бўлганлиги кузатилди [2,3]. 

      Колониянинг уя қуриш учун энг қулай имкониятли жойлари дастлаб колонияга 

келиб қўшилган вакиллар томомнидан эгалланади. Колонияга энг сўнгги қўшилган 

қушлар чеккада жойлашаиб, кўп ҳолларда нобуд бўлиши кузатилади. Жумладан, 

1993 йилда Хоразм вилоятининг Абулкўлнинг жанубий-шарқида 2та оролчаларда 

шакилланган бигизтумшуқ, дарё чигирчиси ва кичик чигирчиларнинг аралаш ко-

лониясидаги энг чеккада жойлаштирилган уялар,кучли шамол оқибатида куза-

тилган сув тўлқинларига ювилиб кетиши, икки оролчадаги сувга яқин қисмидаги 

уяларда тухум ва жўжаларнинг 47-63 % нобуд этилганлиги  кузатилган  эди  [2]. 

    -Баъзан колониал турлар якка уя қуришга киришганлигини учратишимиз мум-

кин: Жумладан, Бухоро вилоятининг Қарақир, Замонбобо кўлларида оролларнинг 

камлиги, мавжудларида ҳам биотик ва абиотик таъсирларнинг кучлилиги туфайли 

кумушсимон балиқчи, катта қизилоёқ, қизилоёқ, бигизтумшуқ каби баъзи балиқчи 

ва балчиқчи қушларни  кўлда зич ўсган сув ўтлари ва қамиш ғарамлари устида якка 

ҳолда уя қуришга киришганлиги кузатилади. Худди шундай ҳолат Хоразм вилоя-

тидаги Ҳўжакўлган, Хоразм балиқчилик ҳовузларида ҳам қайд этилган эди [2,3].   

    - баъзан  колониядаги қаровсиз қолдирилган қўшни тур қушнинг  ҳатто,тухумли 

уяларидан фойдаланиш кузатилади. Жумладан; 2003 йил 2-5 май кунлари олиб бо-

рилган кузатувларимиз давомида  Бухоро вилоятининг Хадича кўлида сув 

сатҳининг кескин кўтарилиши оқибатида кўл оролчасидаги 500 га яқин кумушси-

мон балиқчиларнинг 200дан кўпроқ уяларининг 60% га яқини нобуд бўлганлиги ва 

қолган уяларда тухум қўйиш тўхтатилганлиги муносабати билан,  ташлаб кетилган 

уялар кичик чигирчи, дарё чигирчиси ва ҳатто ёввойи ўрдак томомнидан ўзлашти-

рилганлигининг гувоҳи бўлдик. 

         Кузатишлар олиб борилган сув ҳавзаларда Республикамизнинг кам сонли 

турларидан  чўл жиктоқи – Glareola nordmanni, торғоқ-Chettusia gregaria, ингичка-

тумшуқ узунбурун – Numenius enuirostris, катта узунбурун– Numenius arquata, кат-

та веретенник – Limosa limosa, Осиё моки лойхўраги    –Limnodromus semipalmatus 

лар баҳорги ва кузги миграцияларда қайд этилади. Қорабошли балиқчи –Larus 

ichthyaetus  ва республикамиз фаунасида яқинда ЎзР.ФА Зоология институти хо-

димлари томонидан қайд этилган бургамистр (Larus hyperboreus)лар қишлашда ке-

либ кетучи нодир турлар сифатида қайд этилади (8). Аммо сўнгги йилларда кичик 

кроншнепларни мазкур  сув ҳавзаларда ниҳоятда кам сонда учратиш мумкин, 

торғоқлар- Chettusia gregaria эса айниқса кузги миграцияларда агроценоз далала-

рида ва Тўдакўл сув омборлари  ва унга ёндош чўлларда 100 тагача ва Талимаржон 

сув омори теварагида 4500-6000 тагача сонда мунтаззам қайд этилаётганлигини 

таъкидлаш лозим[1]. Қизқушлар (Vanellus vanellus) эса, баъзан қиш иллиқ келган 

йилларда Бухоро, Навоий ва Қашқадарё вилоятлари сув ҳавзалари теварагида қи-

шлаб қолиши кузатилади.  

         Хулоса қилиб айтганда республикамиз орнитофаунасининг салмоқли қисмини 

ташкил этувчи ржанкалар туркуми вакилларининг экологияси борасида кузатила-

ётган ўзига хос экологик ва этологик хусусиятларни келгусида янада чуқурроқ ўр-

ганиб чиқиш, “кам сонли” ва “нодир” турларни ҳимоясини ташкил этиш йўлларини 

белгилаш зарур деб ҳисоблаймиз. 

Адабиётлар: 

ФАРҒОНА ВОДИЙСИДА  ASCARIS SUUM  НЕМАТОДАСИНИНГ 

ТАРҚАЛИШИ 

Тургунов С.Н. 

Аннотация. Аscaris suum чўчқалар боқиладиган барча мамлакатларда кенг 

тарқалган Ascaridata кенжа туркумига кирувчи нематода. Ушбу нематоданинг 

Фарғона водийсида тарқалиши ўрганилмаган. Тадқиқотнинг мақсади Фарғона во-

дийси ҳудудида чўчқаларнинг аскаридозларини тарқалишини ўрганиш. Тадқиқот 

натижалари шуни кўрсатадики, аскаридоз касаллигини қўзғатувчиси бўлмиш 

A.suum умумий тарқалиши 42,59% ни ташкил этди. Айниқса, чўчқаларни анъа-

навий сақлаш усули қўлланилган хўжаликларда кенг тарқалган. A.suum туман да-

ражасида тарқалиши, Андижон шахрида 14,8%, Андижон туманида 3,7%, Избоскан 

туманида 22,2% ва Фарғона шахрида 59,25% ни ташкил этди. Чўчқаларда A.suum 

билан зарарланишининг камайишига ҳайвонларнинг шароитларига етарлича эъти-

бор бериш ва тизимли зарарсизлантириш чораларини кўриш орқали эришиш мум-

кин.   

Калит сўзлар: Ascaris suum, аскаридоз, гельминтоовоскопия, нематода, инвазия. 

Кириш. A.suum нематодаси турли табиий иқлимли зоналарда кенг тарқалган. Ҳай-

вонлар паразит тухумини ютиш орқали зарарланади. Хўжайин организм томонидан 

